
	 Առաջարկություններ և դիտողություններ չկան:
	
	

	
Կրթության տեսչական մարմին
	
	01/05.1/265-2023 
04. 04. 2023

	1.  վերնագրում «փոփոխություն» բառը փոխարինել «փոփոխություններ» բառով,
	
	Ընդունվել է:

	2. 1-ին հոդվածում «12.1 կետերով» բառերը փոխարինել «13-րդ մասերով» բառերով, «12․1)» թիվը փոխարինել «13,» թվով, 
	
	Ընդունվել է:

	3. 2-րդ հոդվածում նոր խմբագրությամբ շարադրվող Օրենքի 26-րդ հոդվածի 11-րդ մասը շարադրել հետևյալ խմբագրությամբ.
    «11. Յուրաքանչյուր ուսուցիչ, այդ թվում՝ միջին մասնագիտական կրթությամբ և վերջին տասը տարվա ընթացքում տվյալ առարկայի մանկավարժական (կամ ուսուցչական) գործունեության առնվազն հինգ տարվա աշխատանքային ստաժ ունեցող, ինչպես նաև սույն հոդվածի 1-ին և 2-րդ մասերի պահանջները բավարարող յուրաքանչյուր անձ, կարող է դիմել և մասնակցել կամավոր ատեստավորմանը»,

	
	Չի ընդունվել, առաջարկվող կարգավորման նպատակը  համակարգում աշխատող մասնագետներին հարավորություն ընձեռելն է, իսկ չաշխատող մասնագետները կարող են հաստատություն մուտք գործել օրենքի պահանջներին համաատասխանելու դեպքում: 

	4. 3-րդ հոդվածում՝ «1-ին մասի 12-րդ ենթակետը» բառերը փոխարինել «1-ին մասը» բառերով, 

	
	Ընդունվել է:

	5. 4-րդ հոդվածը շարադրել հետևյալ խմբագրությամբ՝
«Հոդված 4. Օրենքի 38-րդ հոդվածի 5-րդ մասում «պահանջները» բառից հետո լրացել «, կամ մասնակցել են կամավոր ատեստավորմանը և կառավարության սահմանված կարգով համարվել են ատեստավորված կամ բավարարել են սույն օրենքի 26-րդ հոդվածի 12-րդ մասի պահանջը։» բառերով։»։

	
	Ընդունվել Է. «սահմանված» բառը ձևակերպվել է «սահմանած»:


	1. Օրենքի 12-րդ հոդվածի 3-րդ մասում «մանկավարժական, գիտամանկավարժական աշխատանքի և» բառերը փոխարինել «մանկավարժական կամ գիտամանկավարժական աշխատանքի կամ» բառերով:
2. 
	
	Ընդունվել է:

	1. Օրենքի 12-րդ հոդվածի 12-րդ մասը շարադրել հետևյալ խմբագրությամբ. «Կրթության պետական կառավարման լիազոր մարմնի ձևավորած մասնագիտական հանձնաժողովի դրական եզրակացության հիման վրա նշանակված տնօրենը պաշտոնավարման ընթացքում դպրոցի զարգացման ծրագրի կատարման արդյունքների հիման վրա հինգ տարին մեկ անգամ անցնում է ատեստավորում՝ կրթության պետական կառավարման լիազորված մարմնի սահմանած կարգով»:
2. 
	
	Չի ընդունվել, քանի որ ատեստավորման գործընթացը վերաբերում է միայն կառավարման նոր մեխանիզմին համապատասխան պաշտոնին նշանակված տնօրեններին և վերջինների կողմից կրթության բովանդակային մասի հիման վրա կազմված զարգացման ծրագրի կատարողականի արդյունքով ատեստավորվելուն, որը նախատեսվում է 1-ին անգամ իրականացնել 2028 թվականին:

	3. Օրենքի 16-րդ հոդվածի 8-րդ մասի 1-ին կետը շարադրել հետևյալ բովանդակությամբ՝ «1) հանրակրթական կամ արհեստագործական կամ միջին մասնագիտական կրթական ծրագրեր իրականացնող այլ ուսումնական հաստատություն տեղափոխվելու կամ արտերկիր մեկնելու դեպքում՝ ծնողի դիմումի հիման վրա․»։ Կրթության տեսչական մարմնի կողմից իրականացվող վերահսկողական գործառույթների ընթացքում բացահայտվել են դեպքեր, երբ ծնողը դիմում է ներկայացրել սովորողին ուսումնական հաստատությունից ազատելու համար՝ հիմքում նշելով, որ երեխան չի ցանկանում կրթությունը շարունակել, կամ ցանկանում է տեղափոխվել ոչ ֆորմալ կրություն իրականացնող կազմակերպություն։ Դպրոցի տնօրենը՝ հիմք ընդունելով «Հանրակրթության մասին» օրենքի 16-րդ հոդվածի 8-րդ մասի 1-ին կետի պահանջը և ծնողի դիմումը, ազատում է սովորողին ուսումնական հաստատությունից, սակայն, փաստացի ստացվում է, որ նշված դեպքում չի պահպանվում «Կրթության մասին» օրենքի 18-րդ հոդվածի 7-րդ մասի պահանջը, այն է՝ Հայաստանի Հանրապետությունում տասներկուամյա միջնակարգ կամ նախնական (արհեստագործական) մասնագիտական կամ միջին մասնագիտական կրթությունը պարտադիր է մինչև սովորողի 19 տարին լրանալը։ Սույն առաջարկի նպատակն է կանոնակարգել դպրոցից սովորողների ազատման հիմքերը։

	
	Ընդունվել է ի գիտություն:
Հաշվի առնելով, որ սույն Օրենքի նախագծի  շրջանառումը հրատապ է և նպատակաուղղված է ՀՀ կառավարության հանձնարարականի կատարումն ապահովելու համար չաշխատող անձանց կամավոր ատեստավորման մասնակցությունն ապահովելու իրավական հիմքերի ստեղծմանը, առաջարկում եմ սույն կարգավորումը քննարկել առաջիկայում Օրենքի նախատեսվող փոփոխության ժամանակ, որի դրույթների մանրամասները ներկայում հստակեցման փուլում են: 


	4. Օրենքի 25-րդ հոդվածի 5-րդ մասում «համապատասխան» բառից հետո լրացնել «, ինչպես նաև տվյալ առարկայի ուսուցչի թափուր տեղ առաջանալու օրվանից մինչև սահմանված կարգով մրցույթի արդյունքում հաղթող ճանաչված մասնագետի հետ աշխատանքային պայմանագիր կնքելու օրը:»

	
	Ընդունվել է ի գիտություն:
Հաշվի առնելով, որ սույն Օրենքի նախագծի  շրջանառումը հրատապ է և նպատակաուղղված է ՀՀ կառավարության հանձնարարականի կատարումն ապահովելու համար չաշխատող անձանց կամավոր ատեստավորման մասնակցությունն ապահովելու իրավական հիմքերի ստեղծմանը, առաջարկում եմ սույն կարգավորումը քննարկել առաջիկայում Օրենքի նախատեսվող փոփոխության ժամանակ, որի դրույթների մանրամասները ներկայում հստակեցման փուլում են: 


	   ՀՀ ֆինանսների նախարարություն
	
	01/34-3/6619-2023
06. 04. 2023

	Ուսուցիչների կամավոր ատեստավորման, դրա արդյունքով ուսուցչի դրույքաչափի և հատկացվող հավելավճարի տրամադրման կարգը հաստատվել է ՀՀ կառավարության 2022 թվականի  ապրիլի 28-ի N 596-Ն որոշմամբ, որով սահմանվել են հանրակրթական ուսումնական հաստատությունների ուսուցիչներին հավելավճարների տրամադրման հետ կապված իրավահարաբերությունները: Այնուհետև ՀՀ կրթության, գիտության, մշակույթի և սպորտի նախարարության առաջարկությամբ նշված որոշման մեջ և այլ իրավական ակտերում կատարվել են լրացումներ, որոնց արդյունքում հավելավճար ստացող շահառուների թվաքանակում ներառվել են նաև կրթական այլ ծրագրեր իրականացնող ուսումնական հաստատություններում դասավանդող մասնագետները: 
		Ներկայացված նախագծով առաջարկվում է կրկին ընդլայնել կամավոր ատեստավորման արդյունքում հավելավճար ստացող շահառուների թվաքանակը, դրանում ներառելով տարածքային մանկավարժահոգեբանական աջակցության կենտրոնների մանկավարժական աշխատողներին: 
		Վերը շարադրվածը նկատի ունենալով՝ առաջարկում ենք ներկա փուլում զերծ մնալ նախագծի հետագա շրջանառումից և յուրաքանչյուր անհատական դեպքի մասով առանձին որոշումներ ընդունելու փոխարեն բարձրացված հարցին մոտենալ համակարգային լուծում տալու տեսանկյունից՝ գնահատելով կրթական բոլոր հաստատությունների մանկավարժների ատեստավորում անցնելու անհրաժեշտությունը, դրա արդյունքում հավելավճարների տրամադրման նպատակով անհրաժեշտ ֆինանսական միջոցների չափը և հնարավոր ժամկետները:
		Ընդ որում, հարկ ենք համարում նշել, որ յուրաքանչյուր նման նախաձեռնություն պետք է քննարկվի ՀՀ 2024-2026թթ․ ՄԺԾԾ հաստատված չափաքանակների շրջանակներում։
	
	Հարկ է նշել, որ մանկավարժահոգեբանական աջակցության կենտրոնների մանկավարժական աշխատողների կամավոր ատեստավորմանը մասնակցելու միջոցառումը բխում է ՀՀ կառավարության 2023 թ. մարտի 16-ի 351-Լ որոշման «Հանրակրթական հաստատություններում որակյալ ներառական կրթության ապահովման մեխանիզմների ներդրում» բաժնի 2.2.5 միջոցառման կատարման պահանջից: 
ՀՀ կառավարության պահանջն է՝ բոլոր ոլորրտներում մասնագետների կամավոր ատեստավորմանը մասնակցելը, հետևաբար, քանի որ հանրակրթության ոլորտում աշխատող մասնագետների մասնակցությունը գործընթացին ապահովված է (ներառյալ նախադպրոցականի տարակարգի շնորհման մեխանիզմը),  ուստի նպատակահարմար չէ կասեցնել սույն նախագծի  շրջանառումը՝ մանկավարժահոգեբանական աջակցության կենտրոնների մասնագետների համար կամավոր ատեստավորման համար իրավական հիմքեր ստեղծելու անհրաժեշտությունը կարևորելով: Միաժամանակ, 2024-2026 հանրակրթության ոլորտի ՄԺԾԾ հայտում այն ներկայացված է որպես առանձին միջոցառում, որի համար, ըստ նախնական կանխատեսումների, կպահանջվի 350,313.60 ՀՀ դրամ: 

	
ՀՀ տարածքային կառավարման և ենթակառուցվածքների նախարարություն
	
	ԳՍ/15.2/9700-2023 
04. 04. 2023

	      ՀՀ Արագածոտնի մարզպետի աշխատակազմ
Առաջարկում ենք.
Օրենքի 26-րդ հոդվածի 11-րդ կետը շարադրել հետևյալ խմբագրությամբ.
«11. Յուրաքանչյուր ուսուցիչ, մանկավարժական աշխատող, ինչպես նաև սույն հոդվածի 1-ին և 2-րդ մասերի պահանջներին համապատասխանող աշխատող անձինք, կարող են դիմել և մասնակցել կամավոր ատեստավորման:»։

	
	Չի ընդունվել, քանի որ համաձայն ՀՀ կառավարության 2023թ. փետրվարի 16-ի 216-Ն որոշման՝ մանկավարժական աշխատող են համարվում նաև լաբորանտը, գրադարանավարը...., որոնք չեն դասավանդում, և որոնց համար դեռևս կամավոր ատեստավորում չի նախատեսվում:

	       ՀՀ Տավուշի մարզպետի աշխատակազմ
1. Առաջարկում ենք, միջին մասնագիտական կրթություն ունեցող մասնագետներին հնարավորություն տալ պաշտոնավարումը շարունակել  կամավոր ատեստավորմանը մասնակցելու և ոչ թե 70-100%, այլ  60-100% արդյունք ցուցաբերելու դեպքում՝ հաշվի առնելով այն հանգամանքը, որ 60-69% արդյունք ցուցաբերած ուսուցիչներն արդեն իսկ համարվում են ատեստավորված՝ առանց դրույքաչափի փոփոխության և հավելավճարի: Սրանով, միջին մասնագիտական կրթություն ունեցող մասնագետների հետագա պաշտոնավարման հնարավորություններն առավել կմեծանան և արդյունքում կմեղմվի հանրակրթական ուսումնական  հաստատություններում թափուր տեղեր առաջանալու ռիսկը: 
 2.  Ինչ վերաբվերում է ուսուցչի պաշտոնին համապատասխանող և ուսուցիչ չաշխատող անձանց կամավոր ատեստավորմանը, ապա առաջարկում ենք անհրաժեշտ արդյունք ցուցաբերած անձանց առաջնահերթություն տրվի հանրակրթական ուսումնական հաստատություններում ուսուցչի թափուր տեղերի համար անցկացվող մրցույթների գործընթացում: 
	
	1.Ընդունվել է:
2. Ընդունվել է, փոփոխությունը կներառվի ուսուցչի մցույթի կարգում:

	Արդարադատության նախարարություն
	
	     /27.4/24242-2023
15.05.2023

	1. Հարկ ենք համարում նշել, որ նորմատիվ իրավական ակտի ընդունման հիմնավորման ճիշտ կառուցվածքը և բովանդակությունն ունեն առանցքային նշանակություն, հետևաբար իրավական ակտի հիմնավորման մեջ պետք է ներառել իրավական ակտի ընդունման անհրաժեշտությունը, ընթացիկ իրավիճակը և խնդիրները, տվյալ բնագավառում իրականացվող քաղաքականությունը, կարգավորման նպատակը, բնույթը և ակնկալվող արդյունքը: Այնինչ, տվյալ դեպքում նախագծերին կից ներկայացված հիմնավորումից հնարավոր չէ լիարժեք ձևով գնահատել ներկայացված նախագծի արդյունավետությունը, քանի որ բացակայում են տվյալ բնագավառում իրականացվող քաղաքականության, կարգավորման նպատակի, բնույթի և ակնկալվող արդյունքի համապատասխան խորը և համապարփակ վերլուծությունները, ինչն էական նշանակություն և կարևորություն ունի ներկայացված առաջարկությունների հիմնավորվածությունը լիարժեք ձևով գնահատելու համար:
	
	 Ընդունվել է ի գիտություն:
Շրջանառման առաջին փուլում Նախագծին կցվել է նաև սահմանված ձևաչափով կազմված 2-րդ հիմնավորումը, որը միաժամանակ տեղադրվել է նաև Իրավական ակտերի հրապարակման միասնական e-draft հարթակում: Այն իբրև պարտադիր փաստաթութղթ՝ անհրաժեշտ փաթեթի անբաժանելի մաս է կազմում, սակայն նախագծի ամբողջ փաթեթում Արդարադատության նախարարության փորձաքննության ներկայացվել է միայն հաշվարկ-հիմնավորումը: 

	2. Նախագծի 4-րդ հոդվածի 1-ին կետով նախատեսված դրույթի բովանդակությունը անհրաժեշտ է համապատասխանեցնել «Հանրակրթության մասին» օրենքի 26-րդ հոդվածի 2-րդ մասին:
	
	Ընդունվել է:

	3.Նախագծի 5-րդ հոդվածի համաձայն՝ Հայաստանի Հանրապետության կառավարությունը հաստատում է կամավոր ատեստավորման արդյունքով տարածքային մանկավարժահոգեբանական աջակցության կենտրոնի մանկավարժական աշխատողներին հավելավճարի տրամադրման, կամավոր ատեստավորման հանձնաժողովի ձևավորման կարգը:
Այս առումով հարկ ենք համարում նշել, որ վերոնշյալ կարգի հաստատման համար անհրաժեշտ է ընդունման ժամկետ նախատեսել, նկատի ունենալով «Նորմատիվ իրավական ակտերի մասին» օրենքի 13-րդ հոդվածի 5-րդ մասի պահանջները, ըստ որի՝ «Եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում են նաև`
1) օրենսդրական ակտի այն մասերը, որոնք գործելու են ենթաօրենսդրական նորմատիվ իրավական ակտն ուժի մեջ մտնելու պահից.
2) ենթաօրենսդրական նորմատիվ իրավական ակտի ընդունման նախատեսվող ժամկետը:»:
	
	 Ընդունվել է:
Ավելացվել է ժամկետ սահմանող հոդված:

	4. Միևնույն ժամանակ Նախագծի 6-րդ հոդվածում «12-րդ մասի պահանջը» բառերից հետո անհրաժեշտ է հանել «:» կետադրական նշանը՝ կրկնությունից խուսափելու նպատակով:
	
	Ընդունվել է:

	ՀՀ վարչապետի աշխատակազմի իրավաբանական վարչություն
	
	 02/11/19114-2023
0606.2023

	1. Նախագծով առաջարկվող որոշ կարգավորումներ խնդրահարույց են իրավական որոշակիության սկզբունքի տեսանկյունից, մասնավորապես՝
ա) նախագծի 4-րդ հոդվածի համաձայն՝ տարածքային մանկավարժահոգեբանական աջակցության կենտրոնի մանկավարժական աշխատողները կարող են դիմել և մասնակցել կամավոր ատեստավորմանը: Մինչդեռ որոշակիացված չէ՝ ինչ կարգով է իրականացվելու վերջիններիս ատեստավորումը.
բ) գործող օրենքի 26-րդ հոդվածի 5-րդ մասի համաձայն՝ տնօրենը յուրաքանչյուր տարվա համար կազմում և հաստատում է տվյալ տարվա հերթական ատեստավորման ենթակա ուսուցիչների ցանկը և ներկայացնում լիազորված մարմին: Մինչդեռ նախագծի 6-րդ հոդվածի 2-րդ մասով առաջարկվող փոփոխման արդյունքում՝ տնօրենը ապահովում է ուսուցչի մասնակցությունը մասնագիտական զարգացման կարիքի հիման վրա իրականացվող վերապատրաստմանը, որի պարագայում պարզ չէ՝ ինչ գործողությունների շրջանակ է ենթադրում «ապահովել» եզրույթը, ում կողմից է հաստատվելու համապատասխան ցանկը, կամ ինչպես են որոշվելու ուսուցիչների վերապատրաստման հետ կապված այլ ընթացակարգային հարցերը:
	
	Չի ընդունվել:
Հանրակրթության ոլորտի կամավոր ատեստավորման գործընթացի մանրամասն կագավորումներն ու ընթացակարգը հաստատված է Կառավարության որոշամբ, ներկայում մշակման փուլում է նաև տարածքային մանկավարժահոգեբանական աջակցության կենտրոնի մանկավարժական աշխատողների կամավոր ատեստավորման գործընթացը կարգավորող իրավական ակտի նախագիծը: Միաժամանակ, հաշվի առնելով, որ հանրակրթության ոլորտի կամավոր ատեստավորման իրականացման եղանակին /գրավոր, բանավոր, թեստի կառուցվածք, բնույթ և այլն/, ընթացակարգին  վերաբերող դրույթները վերանայվել են գործընթացի ընթացքում ի հայտ եկած խնդիրներն արձանագրելու արդյունքում, ուստի օրենքում նման կարգավորում սահմանելը նպատակահարմար չէ:
2-րդ ենթակետի դիտարկման առնչությամբ հայտնում եմ, որ  ՀՀ կառավարության 2012 թվականի N 1667-Ն որոշմամբ  սահմանված են հաստատության տնօրենի բոլոր այն գործառույթները, որով ապահովվում է ուսուցչի մասնակցությունը  հերթական ատեստավորմանը:

	2. Նախագծի 11-րդ հոդվածի համաձայն՝ օրենքի 7-րդ հոդվածի 4-րդ և 14-րդ հոդվածի 3-րդ մասերով սահմանված դրույթներն ուժի մեջ են մտնում հանրակրթության պետական նոր չափորոշչի ներդրման ժամանակացույցի համաձայն: Սակայն հարկ է նկատի ունենալ, որ օրենքի համապատասխան դրույթները արդեն իսկ ուժի մեջ մտած են, իսկ ինչ վերաբերում է նախագծով վերոնշյալ հոդվածներում կատարվող փոփոխություններին, ապա հարկ է նշել, որ նախագծի 13-րդ հոդվածի համաձայն՝ սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը: Ուստի գտնում ենք՝ նախագծի 11-րդ հոդվածով առաջարկվող կարգավորումը վերանայման կարիք ունի: 
	
	[bookmark: _GoBack]Ընդունվել է, կարգավորումը վերագրվել է նախագծի 1-ին և 3-րդ հոդվածներին:

	3. Նախագծի 12-րդ հոդվածի համաձայն՝ սույն օրենքի 5-րդ հոդվածով նախատեսված ենթաօրենսդրական իրավական ակտի ընդունման ժամկետը սահմանել սույն օրենքն ուժի մեջ մտնելուց հետո՝ 5 ամսվա ընթացքում: Սակայն պարզ չէ՝ ինչ ակտի ընդունում է ենթադրում վերոնշյալ հոդվածով ամրագրված կարգավորումը: Ասվածին զուգահեռ, նախագծում նախատեսված չէ վերջինիս 8-րդ հոդվածից բխող ենթաօրենսդրական նորմատիվ իրավական ակտի ընդունման ժամկետը, ինչը հակասում է Նորմատիվ իրավական մասին ՀՀ օրենքի 13-րդ հոդվածի 5-րդ մասի 2-րդ կետին:

	
	Ընդունվել է:

	4. Նախագծին կից ներկայացված հիմնավորումը թերի է, քանի որ բավարար չափով ներկայացված չեն այն խնդիրները, որոնց կարգավորմանն ուղղված են առաջարկվող դրույթները: Բացի այդ մի շարք փոփոխությունների մասով հիմնավորումներ առհասարակ ներկայացված չեն (օրինակ՝ նախագծի 2-րդ, 6-րդ, 7-րդ հոդվածներով ամրագրված կարգավորումներ), ինչը հակասում է ՀՀ կառավարության 2021 թվականի փետրվարի 25-ի Կառավարության աշխատակարգը հաստատելու մասին N 252-Լ որոշման 20-րդ կետի 2-րդ ենթակետին, համաձայն որի՝ նախագծերը ներկայացվում են վարչապետի աշխատակազմ ուղեկցող գրությամբ և նախագծի փաթեթով, որում ներառվում է նախագծի ընդունման մանրամասն հիմնավորումը:
	
	Ընդունվել է:



